
Annotatsiya :Bu maqolada “O‘zbekneftgaz”: Sho‘rtan gaz-kimyo  majmuasida ishlab 

chiqarilayotgan polietilen va polipropilenlarning fizik-mexanik va mustahkamlik 

xususiyatlarining yaxshilanishi, shuningdek, avtomobilsozlikda qo‘llaniladigan plastmassa 

buyumlar ishlab chiqarishga mahalliy to‘ldiruvchilar  qo‘shish natijasida olingan tarkiblar 

tahlil qilingan. 

Kalit so'zlar: polimer, termoplastik, termoreaktiv, polipropilen, polietilen 

kompozitsiya, material, plastmassa, to‘ldiruvchi, bog‘lovchi, xossa. 

 

Bizga ma‘lumki, zamonaviy avtomobil qismlarining aksariyati plastik materiallardan 

tayyorlangan. Polimerlar o'zlarining strukturaviy xossalariga ko'ra kompozitsion material 

sifati ko'plab qimmat va nodir materiallarning o'rnini bosib kelmoqda, ba'zan esa 

ekspluatatsion xossalari bo‘yicha  ulardan ham oshib ketadi, bu esa ularning keng 

qo'llanilishiga imkon yaratadi. Ulardan foydalanish iqtisodiy jihatdan ham samarali, 

masalan, moddiy xarajatlar kamayadi, qismlar, detallar tayyorlash uchun mehnat sarflari 

yengillashadi, kapital va ekspluatatsiya xarajatlari va hokazo. Turli sharoitlarda 

foydalanishda yaroqli va kerakli fizik mehanik va ekspluatatsion xossalarga ega bo‘lgan 

polimerli kompozit materiallar ma‘lum tarkib va miqdordagi bog‘lovchi va 

to‘ldiruvchilardan tayyorlanadi. Polimer komponentning turi, olish va qayta ishlash vaqtida 

sodir bo‘ladigan fizik-mehanik jarayonlarning xarakteriga ko‘ra ikki turga bo‘linadi: 

termoplastlar va reaktoplastlar. Termoplastlar chiziqli va tarmoqlangan polimerlar, 

sopolimerlar va ularning aralashmalari asosida tayyorlanadi, qizdirilganda suyuqlanadi, 

sovitilganda yana qattiq holatga o‘tadi.[1-4]. Demak, Termoplastik bog‘lovchi asosida 

olingan polimer kompozitsion materillardan detallar tayyorlashda unda kechadigan fizik va 

mehanik jarayonlarni alohida hisobga olish zarur bo‘ladi. Chunki bu turdagi polimerlarning 

yuqori qovushqoqligi ularni shakllantirishda turli xil ichki nuqsonlar paydo bo‘lishiga olib 

kelishi mumkin.[5]. 

Reaktoplastlar to‘rsimon tuzilishiga o‘ta oladigan suyuq yoki qizdirilganda qovushqoq 

oquvchan holatga o‘tuvchi polimerlar va oligomerlar asosida tayyorlanadi. Reaktoplastlarni 

bir marta qayta ishlash mumkin, shundan so‘ng ular suyuqlanmaydi va erimaydi. 

Reaktoplastlar tayyorlash uchun eng ko‘p qo‘llaniladigan polimerlar -fenolmormaldegid 

smolasi yoki fenoplast, mochevinoformaldegid smolasi yoki aminoplast, tereftal smolasi, 

poliimid smolasi, poliuretantallar. Reaktoplastlarning termoplastlarga nisbatan afzalligi-

bog‘lovchining qovushqoqligi ho‘llanish va shimdirilish xossasini kengroq boshqarish 

imkoniyati, issiqbardoshligi, termobarqarorligi va mehanik mustahkamligining 

yuqoriroqligi; Shuning uchun ham mashinasozlikda qo‘llaniladigan detallarda reaktoplast 

polimer  materiallarning o‘rni beqiyosdir. [6-9]. 

       Termoplast va reaktoplastlarning fizik mehanik xossalari tahlili 

 

 
      Reaktoplastlar asosidagi polimerli kompozitsion materiallardan detal tayyorlash 

jarayonida uning xossalari qotish tezligi va qotishning yakunlanishiga bog‘liq bo‘ladi  Agar 

qismlar quyma, issiqlik bilan ishlov berish va mexanik ishlov berish yo'li bilan metalldan 

yasalgan bo'lsa, polimer faqat bitta operatsiya, quyish yoki ekstruziya natijasida olinadi. 

Polimer mahsulotlari ishlab chiqarishda material yo'qotishlari 5-10% dan oshmaydi, 

metallar ishlab chiqarishda esa yo'qotishlar ancha yuqori (60-70%). Polimer mahsulotlari 

metalldan ikki-uch baravar arzon. Plastmassalarning xossalari tarkibiga va ularga qo'shilgan 

to‘ldiruvchilarning miqdoriga bog'liq. Ushbu moddalar miqdorini o'zgartirib, turli xil, hatto 

oldindan belgilangan xususiyatlarga ega bo'lgan birikmalar olish mumkin.[10-13]. Bunday 

qo'shimchalar asosan antifriksion, issiqlik o'tkazuvchanligi, issiqlikka chidamli, karroziyaga 

bardoshli funktsiyalarni bajaradi. Odatda, nometal materiallarning elektr o‘tkazuvchanligini 

yahshilash maqsadida, ular tarkibiga to‘ldiruvchi sifatida elektr o‘tkazuvchanligi yahshiroq 

bo‘lgan kukun materiallar qo‘shiladi. Bundan ko‘rinib turibdiki, olinayotgan materialning 

yahshi bog‘xosil qilishi uchun, komponent tarkibiga  qo‘shilayotgan kukun materiallarining  

massa miqdoriga bog‘liq.[14].Masalan, grafit, kaolin, molibden disulfidi, talk, metall 

oksidlari, fosfagiplar, quruq, shisha, asbest va boshqalar antifriksion va korroziyaga qarshi 

to‘ldiruvchi sifatida ishlatiladi. Polimerlarning issiqlik va elektr o'tkazuvchanligini oshirish 

uchun mis, alyuminiy, bronza, temir, qo'rg'oshin, grafit kukunlari va boshqalar ishlatiladi. 

To'ldiruvchi sifatida barcha organik va noorganik moddalar, shuningdek sanoat va qishloq 

xo'jaligi chiqindilari ishlatilishi mumkin. [15-16]. 

Polimerga alohida to‘ldiruvchi qo'shish orqali kerakli xususiyatlarga erishish qiyin, 

shuning uchun bir nechta to‘ldiruvchi aralashmasi ishlatiladi. Masalan, polipropilen 

tarkibining ishqalanish va firiktsion koeffitsientini kamaytirish uchun grafit va talk, fosfogips 

kabi ma'lum miqdorda qo'shimchalar va qo'rg'oshin, asbest va talk kabi qo'shimchalar 

qo'llaniladi[23-24.]Kompozit materialning har biri uchun nafaqat to‘ldiruvchi turi, balki 

uning tarkibidagi miqdori ham sezilarli ta'sir ko'rsatadi. Buning uchun ularning optimal 

miqdori eksperimental tarzda aniqlanadi. To‘ldiruvchi sifatida ishlatilgan Angren kaolinining 

tabiiy grafit bilan aralashmasini uzoq muddat tebranish bilan qayta ishlash kukun tarkibi, 

jumladan, keramik material, A1 oksidi, barcha turdagi karbidlr va po‘lat sharlarining 

silliqlash mahsulotlari xosil bo‘lishiga olib keladi.To'ldiruvchi sifatida ishlatiladigan 

elementlar odatda nozik kukun yoki qisqa tolalar shaklida bo'ladi.[17-18]. 

 
Bunday qo'shimchalar asosan materialning narxini pasaytiradi. Ammo ular kompozit 

materialning mustahkamligini 1,5-2,0 barobar oshirishi mumkin. Muayyan miqdorda 

mustahkamlash materiallarning mustahkamligini 2-10 barobar oshiradi.[29-30] Qo'shimcha 

elementning (to'ldiruvchining) kompozit materiallarning xossalariga ta'siri juda katta 

bo'lganligi sababli, ko'plab kompozit materiallarning nomi uning to'ldiruvchisi nomi bilan 

ham ataladi. Masalan, grafitoplastlar, shisha tolali kompozitsiyalar, organoplastikalar va 

boshqalar[25-26]. Agar kompozit materiallarning xossalari barcha yo'nalishlarda bir xil 

bo'lsa, bunday materiallarning xossalari izotrop bo'ladi. Bularga chang qo'shimchalari xato 

bo'lgan kompozit materiallar kiradi [31-32]. Turli yo'nalishdagi materiallarning xossalari bir-

biridan farq qilganda, bunday kompozitsiyalar anizotrop xossalarga ega deyiladi. Polimer 

asosidagi kompozit materiallarda polimer biriktirgichlar barcha komponentlarni bir butun 

hosil qilish uchun birlashtiruvchi matritsa sifatida ishlatiladi. Polimer asosidagi kompozit 

materiallarga misollar polimerlardir.[19-20]. 

Polimer kompozitsiyalarini yaratishda polimer asosi yuqori suyuqlik yoki yuqori 

elastiklik holatiga keltiriladi, so'ngra ma'lum bir texnologik usul bilan qo'shimchalar 

kiritiladi. Sovutgandan keyin kompozitsiyaning mustahkam asosi shishasimon yoki kristall 

holatda bo'ladi [27-28]. Hozirgi vaqtda polimer asosidagi oddiy po’lat, cho’yan va boshqa 

konstruktiv materiallardan kam bo’lmagan nisbiy mustahkamligi, ishqalanish va 

ishqalanishga chidamliligi, korroziyaga chidamliligi, boshqariladigan magnit va elektr 

xossalari kabi mukammal xususiyatlarga ega kompozitsion materiallar ishlab chiqilgan. 

Polimer asosidagi kompozit materiallar ishlab chiqilgan bo'lib, ular 200-400 0 C haroratda 

ham ishlash qobiliyatini saqlab qoladi. Bunday materiallar avtomobilsozlikda, shuningdek, 

iqtisodiyotning barcha tarmoqlarida keng qo'llaniladi.[21-22]. 

XULOSA 

Avtomobilning polimer kompozit materiallardan tayyorlangan detallari, qoplamalarini 

takomillashtirishda asosan O`zbekistonda ishlab chiqarilgan polipropilen va uning 

tarkibidan foydalanish ko‘plab afzalliklarga ega bo‘lib, buning natijasida, sifatli  arzon va 

mahalliy xomashyolar ikkinchi materiallarni  qo‘llash orqali valyuta mablag‘larni tejash 

hamda, ekologik chiqindilardan to'ldiruvchi sifatida foydalanish imkoniyati yaratiladi.  

Ma’lumki, “O‘zbekneftgaz”: Sho‘rtan gaz-kimyo  majmuasining yillik quvvati 380 ming 

tonna polietilen va polipropilen ishlab chiqariladi. “O‘zKORAM KO” aksiyadorlik jamiyatida 

ishlab chiqarilayotgan mazkur mahalliy plastik materiallardan to‘liq foydalanish maqsadida 

bamperlar, asboblar paneli va eshik bezaklari, “Uz-Dong Yang Ko” MChJ qo‘shma 

korxonasi, “Andijonkabel”, “Uz shasis” AJ va “O‘z-Kodji” qo‘shma korxonasida ichki 

qoplama detallari. elektr izolyatsiyasini ishlab chiqarishda foydalanish mumkin. 

Polipropilen sof shaklda harorat oshishi bilan uning fizik-mexanik xossalarining pasayishi 

tufayli kerakli sifatini bermaydi. Buning oldini olish uchun polipropilen ishlab chiqarish 

chiqindilariga asoslangan qo'shimchalar - kaolin talk, fosfogips, kuyikish, kaolin, shisha 

tolalar, paxta chiqindilari va gidroksidi tolalar qo'shilgan to‘ldiruvchi moddalaridan 

foydalanish maqsadga muvofiqdir. 

